
W Gabra tal-gurisprudenza

SENTENZA TAL-QORTI TAL-GUSTIZZJA (It-Tmien Awla)

7 ta’ Settembru 2017 *

“Rinviju ghal decizjoni preliminari — Trasport — Regolament (KE) Nru 261/2004 — Artikolu 7(1) —
Regoli komuni dwar il-kumpens u l-assistenza ghal passiggieri fil-kaz li ma jithallewx jitilghu u ta’
kancellazzjoni jew dewmien twil ta’ titjiriet — Titjira li saret fdiversi segmenti — Kuncett ta’ ‘distanza’ li
ghandu jittiehed inkunsiderazzzjoni”

Fil-Kawza C-559/16,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Amtsgericht Hamburg (tribunal tad-distrett ta’” Hamburg, il-Germanja), permezz ta’ decizjoni tal-
4 ta’ Ottubru 2016, li waslet fil-Qorti tal-Gustizzja fl-4 ta’ Novembru 2016, fil-procedura
Birgit Bossen,
Anja Bossen,
Gudula Grifimann
Vs
Brussels Airlines SA/NV,
IL-QORTI TAL-GUSTIZZJA (It-Tmien Awla),
komposta minn M. Vilaras, President tal-Awla, ]. Malenovsky (Relatur), u M. Safjan, Imhallfin,
Avukat Generali: Y. Bot,
Registratur: A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:
— ghal B. Bossen, A. Bossen u G. GrafSmann, minn F. Puschkarski, avukat,
— ghal Brussels Airlines SA/NV, minn D. Smielick, avukat,

— ghall-Gvern Franc¢iz, minn D. Colas kif ukoll minn E. de Moustier u M-L. Kitamura, bhala agenti,

— ghall-Gvern Taljan, minn G. Palmieri, bhala agent assistita minn P. Garofoli, avvocato dello Stato,

* Lingwa tal-kawza: il-Germaniz.

— ghall-Kummissjoni Ewropea, minn W. Molls u N. Yerrell, bhala agenti,

wara li rat id-de¢izjoni, mehuda wara li nstema’ l-Avukat Generali, li 1-kawza tinqata’ minghajr
konkluzjonijiet,

taghti 1-prezenti

Sentenza

It-talba ghal dec¢izjoni preliminari tirrigwarda l-interpretazzjoni tal-Artikolu 7(1) tar-Regolament (KE)
Nru 261/2004 tal-Parlament Ewropew u tal-Kunsill, tal-11 ta’ Frar 2004, li jistabbilixxi regoli komuni
dwar il-kumpens u l-assistenza ghal passiggieri fil-kaz li ma jithallewx jitilghu u ta’ kancellazzjoni jew
dewmien twil ta’ titjiriet, u li jhassar ir-Regolament (KEE) Nru 295/91 (GU Edizzjoni Specjali
bil-Malti, Kapitolu 7, Vol. 8, p. 10).

Din it-talba tressqet fil-kuntest ta’ tilwima bejn Birgit Bossen, Anja Bossen u Gudula GrafSmann u
Brussels Airlines SA/NV dwar ammont ta’ kumpens dovut lilhom minhabba dewmien twil li sehh fuq
titjira ta’ din il-kumpannija tal-ajru.

I1-kuntest guridiku
L-Artikolu 2(h) tar-Regolament Nru 261/2004, intitolat “Definizzjonijiet”, jipprovdi:
“Ghall-iskopijiet ta’ dan ir-Regolament:

[...]

(h) ‘destinazzjoni finali’ ifisser id-destinazzjoni fuq il-biljett ipprezentat fil-post tac¢-check-in jew,
fil-kaz ta’ titjiriet konnessi direttament, id-destinazzjoni ta’ l-ahhar titjira; titjiriet konnessi
alternattivi li qeghdin ghad-dispozizzjoni m’ghandhomx jigu mehudin in konsiderazzjoni jekk
il-hin originali tal-wasla hu mhares”.

Skont 1-Artikolu 5(1)(c) ta’ dan ir-regolament:
“1. Fil-kaz ta’ kancellazzjoni ta’ titjira, il-passiggieri in kwistjoni ghandhom:
[...]

(¢) jkollhom id-dritt ghal kumpens mil-trasportatur ta’ l-ajru li jopera skond l-Artikolu 7, kemm-il

darba:

(i) huma informati bil-kancellazzjoni mill-inqas gimghatejn qabel il-hin tat-tluq skedat; jew

(i) huma informati bil-kancellazzjoni bejn gimghatejn u sebat ijiem qabel il-hin tat-tluq skedat u
huma offruti rotta differenti, li thallihom jitilqu mhux aktar minn saghtejn qabel il-hin
tat-tluq skedat u jaslu fid-destinazzjoni finali taghhom inqas minn erba’ sighat wara l-hin
tal-wasla skedat; jew

(iii) huma informati bil-kancellazzjoni inqas minn sebat ijiem qabel il-hin tat-tluq skedat u huma
offruti rotta differenti, li thallihom jitilqu mhux aktar minn siegha qabel il-hin tat-tluq skedat
u jaslu fid-destinazzjoni finali taghhom inqas minn saghtejn wara l-hin tal-wasla skedat.”

L-Artikolu 6 tal-imsemmi regolament huwa fformulat kif gej:

“Dewmien

1. Meta trasportatur ta’ l-ajru li jopera jistenna b’'mod ragonevoli li titjira tigi mdewma lil hin mil-hin
tat-tluq taghha skedat:

(a) ghal saghtejn jew aktar, fil-kaz ta’ titjiriet ta’ 1500 kilometru jew inqas; jew

(b) ghal tlett sighat jew aktar, fil-kaz tat-tijiriet intra-Komunitarji kollha ta’ aktar minn 1500 kilometru
u ghat-titjiriet ohrajn kollha bejn 1500 u 3 500 kilometru; jew

(¢) ghal erba’ sighat jew aktar, fil-kaz tat-titjiriet kollha li ma jagawx taht (a) jew (b),
passiggieri ghandhom jigu offruti mil-trasportatur ta’ l-ajru li jopera:
(i) l-assistenza specifikata fl-Artikolu 9(1)(a) u 9(2); u

(i) meta l-hin tat-tluq ragonevolment mistenni hu mill-inqas il-gurnata wara l-hin tat-tluq li kien
imhabbar qabel, 1-assistenza specifikata fl-Artikolu 9(1)(b) u 9(1)(¢); u

(ili) meta d-dewmien hu ta’ mill-inqas hames sighat, l-assistenza specifikata fl-Artikolu 8(1)(a).

2. Fi kwalunkwe kaz, l-assistenza ghandha tigi offruta fil-limiti tal-hin stabbiliti hawn fuq fir-rigward ta’
kull parentesi ta’ distanza.”

L-Artikolu 7 ta’ dan l-istess regolament jipprovdi li:

“Dritt ghall-kumpens

1. Fejn referenza hi maghmula ghal dan l-Artikolu, passiggieri ghandhom jir¢ievu kumpens li
jammonta ghal:

(a) EUR 250 ghat-titjiriet kollha ta’ 1500 kilometru jew inqas;

(b) EUR 400 ghat-titjiriet intra-Komunitarji kollha ta’ aktar minn 1500 kilometru, u ghat-titjiriet
ohrajn kollha bejn 1500 u 3500 kilomentru:

(¢) EUR 600 ghat-titjiriet kollha li ma jaqawx taht (a) jew (b).

Fid-determinazzjoni tad-distanza, il-bazi ghandha tkun l-ahhar destinazzjoni go liema 1-fatt li I-persuna
ma thallietx titla’ jew il-kancellazzjoni ser iddewwem il-wasla tal-passiggier wara l-hin skedat. [...]

4. 1d-distanzi moghtija fil-paragrafi 1 u 2 ghandhom jigu mkejlin permezz tal-metodu tal-great circle
route.”

Il-kawza principali u d-domanda preliminari

Ir-rikorrenti rrizervaw minghand Brussels Airlines trasport biex jivjaggaw minn Ruma (I-Italja) sa
Hambourg (il-Germanja), b'titjira konnessa direttament fi Brussell (il-Belgju). It-titjira minn Ruma
sad-destinazzjoni ta’ Brussell kellha titlaq fl-10 h 25 u tasal fit-12 h 40, dik minn Brussell
sad-destinazzjoni ta’ Hambourg kellha titlaq fit-13 h 35 u tasal fl-14 h 45.

It-titjira minn Ruma sad-destinazzjoni ta’ Brussell giet imdewma. L-ajruplan wasal biss fit-13 h 22 fi
Brussell u r-rikorrenti ma setghux jilhqu t-titjira konnessa direttament fil-hin.

Sussegwentement dawn gew ittrasportati lejn Hambourg bit-titjira sussegwenti, li waslet fit-18 h 35,
jigifieri b’dewmien ta’ tul ta’ tliet sighat u hamsin minuta meta mqabbel mal-hin tal-wasla inizjalment
previst.

Skont il-metodu tal-great circle route, id-distanza bejn Ruma u Hambourg hija ta’ 1326 km.
Id-distanza bejn Ruma u Brussell hija ta’ 1173 km u d-distanza bejn Brussell u Hambourg hija
ta’ 483 km, jigifieri distanza totali ta’ dawn iz-zewg titjiriet jakkumulaw ghal 1 656 km.

Ir-rikorrenti pprezentaw rikors quddiem 1-Amtsgericht Hamburg (tribunal tad-distrett ta’ Hambourg,
il-Germanja) sabiex jigu kkumpensati b'ammont ta’ EUR 400 kull wahda minnhom fuq il-bazi
tal-Artikolu 7(1) tar-Regolament Nru 261/2004.

II-qorti tar-rinviju tindika li huwa stabbilit bejn il-partijiet li r-rikorrenti huma intitolati ghal kumpens
minhabba dewmien twil li sehh, peress li Brussels Airlines kienet, barra minn hekk, diga hallset lil kull
wahda minnhom EUR 250 fuq din il-bazi.

Ir-rikorrenti jitolbu issa ammont supplimentari ta’ EUR 150 kull wahda peress li -kalkolu tad-distanza,
fil-fehma taghhom ghandu jinkludi z-Zewg segmenti tat-titjira taghhom, u ghalhekk ikun akbar
minn 1500 km, u mhux id-distanza tal-great circle route bejn Ruma u Hambourg.

Fdawn ic¢-cirkustanzi, I-Amtsgericht Hamburg (tribunal tad-distrett ta’ Hamburg) iddecieda li
jissospendi 1-proc¢eduri quddiemu u li jaghmel lill-Qorti tal-Gustizzja d-domanda preliminari li gejja:

“It-tieni subparagrafu tal-Artikolu 7(1) tar-Regolament (KE) Nru 261/2004 ghandu jigi interpretat
fis-sens li 1-kuncett ta’ ‘distanza’ jinkludi biss id-distanza diretta, li ghandha titkejjel skont il-metodu
tal-great circle route, bejn il-post tat-tluq u l-ahhar destinazzjoni, u dan irrispettivament mid-distanza
effettivament ivvjaggata?”

Fuq id-domanda preliminari

Peress tad-domanda taghha, il-qorti tar-rinviju tistaqsi, essenzjalment, jekk 1-Artikolu 7(1)
tar-Regolament (KE) Nru 261/2004 ghandu jigi interpretat fis-sens li I-kuncett ta’ “distanza” jkopri,
fil-kaz tar-rabtiet tal-ajru mat-titjiriet konnessi direttament, hija biss id-distanza bejn il-post tal-ewwel
tlug u d-destinazzjoni finali, li ghandha tigi kkalkolata skont il-metodu tal-great circle route, u dan
tkun xi tkun id-distanza tat-titjira attwalment ivvjaggata.

Preliminarjament, ghandu jigi kkonstatat li huwa stabbilit li r-rikorrenti fil-kawza principali ssubixxew,
fil-wasla tad-destinazzjoni finali taghhom, dewmien li jintitolahom ghal kumpens. Id-determinazzjoni
tal-ammont ta’ dan il-kumpens skont il-kundizzjonijiet maghmula fl-Artikolu 7(1) tar-Regolament
Nru 261/2004 hija ghalhekk biss inkwistjoni f'din il-kawza.

Qabelxejn, ghandu jitfakkar li 1-kliem tal-Artikolu 7(1) tar-Regolament Nru 261/2004 jistabbilixxu,
b’'mod partikolari, li meta jsir riferiment ghal dan l-Artikolu, il-passiggieri jir¢ievu kumpens li
l-ammont tieghu jvarja minn EUR 250 sa EUR 600 skont id-distanza koperta mit-titjiriet ikkoncernati,
fid-dawl tal-ahhar destinazzjoni tal-passiggier ikkoncernat u li jinftiehem li din id-distanza ghandha tigi
kkalkolata, konformement mal-Artikolu 7(4) ta’ dan ir-regolament, skont il-metodu tal-great circle
route.

Fdan ir-rigward, ghandu jigi rrilevat li, ghalkemm I-Artikolu 5 tar-Regolament Nru 261/2004 dwar
il-kancellazzjonijiet, jaghmel riferiment ghall-Artikolu 7 tal-imsemmi regolament, min-naha l-ohra dan
ma huwiex il-kaz tal-Artikolu 6 ta’ dan l-istess regolament dwar id-dewmien.

Madankollu, il-Qorti tal-Gustizzja fakkret li kull att tal-Unjoni ghandu jigi interpretat b’konformita
mal-ligi primarja kollha, inkluz bi ftehim mal-princ¢ipju ta’ ugwaljanza fit-trattament li jehtieg li
sitwazzjonijiet paragunabbli ma jkunux ittrattati b'mod differenti u li sitwazzjonijiet differenti ma
jkunux ittrattati b’'mod ugwali, sakemm tali trattament ma jkunx objettivament iggustifikat (ara, fdan
is-sens, is-sentenza tat-23 ta’ Ottubru 2012, Nelson ez, C-581/10 u C-629/10, EU:C:2012:657, punt 33).

Issa, il-Qorti tal-Gustizzja kkonstatat li I-passiggieri tat-titjiriet imdewma ta’ tliet sighat jew iktar u
l-passiggieri tat-titjiriet ikkancellati u b’rotta differenti fil-kundizzjonijiet li ma josservawx il-limiti
previsti fl-Artikolu 5(1)(¢)(iii) tar-Regolament Nru 261/2004 ghandhom jigu kkunsidrati bhala
f'sitwazzjonijiet paragunabbli, sa fejn jissubixxu kollha nuqqas ta’ ftehim simili, li huwa l-bazi
tal-kumpens taghhom (ara, fdan is-sens, is-sentenza tat-23 ta’ Ottubru 2012, Nelson ez, C-581/10 u
C-629/10, EU:C:2012:657, punt 34).

Minn dan isegwi li ghandu jigi interpretat ir-Regolament Nru 261/2004 fis-sens li l-passiggieri
tat-titjiriet imdewma bi tliet sighat u izjed ghandhom jibbenefikaw mill-istess kumpens
bhall-passiggieri tat-titjiriet ikkancellati, li jiehdu rotta differenti bil-kundizzjonijiet li ma josservawx
il-limiti previsti fl-Artikolu 5(1)(¢)(iii) tar-Regolament Nru 261/2004 (sentenza tat-23 ta’ Ottubru 2012,
Nelson ez, C-581/10 u C-629/10, EU:C:2012:657, punt 38).

Din il-gurisprudenza ghandha tinftiechem bhala li tehtieg li z-zewg kategoriji ta’ passiggieri msemmija
fil-punt precedenti jkunu ttrattati b'mod ugwali mhux biss fir-rigward tal-istess holqgien tad-dritt ghal
kumpens, izda wkoll fir-rigward tal-ammont ta’ tali kumpens.

Ghaldagstant, huwa fid-dawl ta’ dan ir-rekwizit li ghandu jigi interpretat 1-Artikolu 7(1) tar-Regolament
Nru 261/2004 kif ukoll 1-Artikolu 5(1)(¢)(iii) ta’ dan ir-regolament.

Issa, kif jirrizulta mill-kliem taghhom, dawn id-dispozizzjonijiet jipprevedu dritt ghal kumpens
tal-passiggieri minghajr distinzjoni skont jekk jilhqu d-destinazzjoni finali taghhom permezz ta’ titjira
diretta jew b’titjira konnessa direttament.

Ghandu jkun l-istess fir-rigward tal-kalkolu tal-ammont ta’ tali kumpens.

Fil-fatt, l-ghazla u l-portata tal-mizuri differenti mizmuma fi hdan ir-Regolament Nru 261/2004
mil-legizlatur tal-Unjoni jvarjaw skont l-importanza tal-hsarat subiti mill-passiggieri (ara, fdan is-sens,
is-sentenza tal-10 ta’ Jannar 2006, IATA U ELFAA, C-344/04, EU:C:2006:10, punt 85). L-iskali
differenti tal-ammont tal-kumpens dovut lill-passiggieri ghandhom, konsegwentement, jitqiesu bhala li
jittraducu d-differenzi fil-kobor tal-inkonvenjenza li l-passiggieri kkoncernati jissubixxu fil-kazijiet
previsti fl-Artikolu 7(1)(a) sa (¢) tar-Regolament Nru 261/2004.

Fdan ir-rigward, il-Qorti tal-Gustizzja diga pprecizat li dak li jiggustifika I-kumpens tal-passiggieri li
jagghu taht I-Artikolu 5(1)(¢)(iii) ta’ dan ir-regolament huwa li, minhabba 1-kancellazzjoni in extremis
tat-titjira taghhom, huma prattikament imc¢ahhda mill-possibbilta li jorganizzaw mill-gdid b’'mod liberu
l-ispostament taghhom. Konsegwentement, ghalkemm, ghal raguni jew ohra, huma necessarjament
obbligati li jilhqu d-destinazzjoni finali taghhom f'mument partikolari, huma ma jistghu bl-ebda mod
jevitaw it-telf ta’ hin inerenti fis-sitwazzjoni 1-gdida, ghaliex fdan ir-rigward huma ma ghandhom
l-ebda margni ta’ manuvra (sentenza tat-23 ta’ Ottubru 2012, Nelson ef, C-581/10 u C-629/10,
EU:C:2012:657, punt 35).

Fid-dawl tan-natura tal-inkonvenjenza b’hekk subita, il-fatt li certi passiggieri, li jaqghu taht
l-Artikolu 5(1)(¢)(iii) tar-Regolament Nru 261/2004 jilhqu d-destinazzjoni finali taghhom permezz
mhux ta’ titjira diretta, izda, min-naha l-ohra ta’ titjira konnessa direttament, li jwassal ghal zieda
effettiva tad-distanza ivvjaggata fdan il-kaz tal-ahhar ma jaggravax huwa stess il-kobor ta’ tali
inkonvenjenza meta mqabbel ma’ dak subit mill-passiggieri ta’ titjira diretta.

Ghalhekk hemm lok li jittieched inkunsiderazzjoni biss, matul id-determinazzjoni tal-ammont
tal-kumpens, id-distanza bejn il-post tal-ewwel tluq u d-destinazzjoni finali, apparti minn eventwali
titjiriet konnessi direttament.

Sussegwentement, kif jimplika r-rekwizit invokat fil-punt 21 ta’ din is-sentenza, ghandu jigi adottat
l-istess metodu ta’ kalkolu fir-rigward tal-passiggieri tat-titjiriet imdewma bi tliet sighat u iktar.

B'mod partikolari, il-Qorti tal-Gustizzja pprecizat li fuq il-bazi tal-kumpens taghhom tinsab
l-inkonvenjenza li tikkonsisti li ssubixxew telf ta’ hin ugwali jew iktar minn tliet sighat meta mqabbel
mal-ippjanar inizjali tat-trasport taghhom, kif ikkonstatat, inkluz fil-kaz ta’ titjiriet konnessi
direttament, fil-wasla fid-destinazzjoni finali taghhom (ara, fdan is-sens, is-sentenza tas-
26 ta’ Frar 2013, Folkerts, C-11/11, EU:C:2013:106, punt 35).

Issa, fid-dawl tan-natura tal-inkonvenjenza b’hekk subita, ta’ eventwali differenzi fid-distanza
effettivament ivvjaggati ma jinfluwenzaw huma stess b’ebda mod il-kobor ta’ tali inkonvenjenza.

Mill-kunsiderazzjonijiet precedenti kollha jirrizulta li 1-Artikolu 7(1) tar-Regolament Nru 261/2004
ghandu jigi interpretat fis-sens li I-kuncett ta’ “distanza” jkopri, fil-kaz tar-rabtiet tal-ajru mat-titjiriet
konnessi direttament, hija biss id-distanza bejn il-post tal-ewwel tluq u d-destinazzjoni finali, li
ghandha tigi kkalkolata skont il-metodu tal-great circle route, u dan tkun xi tkun id-distanza tat-titjira
attwalment ivvjaggata.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tmien Awla) taqta’ u tiddeciedi:

L-Artikolu 7(1) tar-Regolament (KE) Nru 261/2004 tal-Parlament Ewropew u tal-Kunsill, tal-
11 ta’ Frar 2004, li jistabbilixxi regoli komuni dwar il-kumpens u l-assistenza ghal passiggieri
fil-kaz li ma jithallewx jitilghu u ta’ kancellazzjoni jew dewmien twil ta’ titjiriet, u li jhassar
ir-Regolament (KEE) Nru 295/91, ghandu jigi interpretat fis-sens li l-kuncett ta’ “distanza”
jkopri, fil-kaz tar-rabtiet tal-ajru mat-titjiriet konnessi direttament, hija biss id-distanza bejn
il-post tal-ewwel tluq u d-destinazzjoni finali, li ghandha tigi kkalkolata skont il-metodu
tal-great circle route, u dan tkun xi tkun id-distanza tat-titjira attwalment ivvjaggata.

Firem

6 ECLILEU:C:2017:644



	Sentenza tal-Qorti tal-Ġustizzja (It-Tmien Awla)
	Sentenza
	Il-kuntest ġuridiku
	Il-kawża prinċipali u d-domanda preliminari
	Fuq id-domanda preliminari
	Fuq l-ispejjeż



